
رێناز سەعید: 
كچە یاریزانی تیپی گۆڕەپان و مەیدانی 
هەڵبژاردەی عێراق

سلێمانی پایتەختی 
گۆڕەپان و مەیدانی 
عێراقییە
شاری سلێمانی هەموو كات بەوە ناوی دەركردووە 
كە لە یارییەكانی گۆڕەپان و مەیدان پێشەنگ بووە 
لە دروستكردنی چەندین یاریزانی بەتوانا لەسەر 
ئاستی هەرێمی كوردستان و عێراقیش، یانەی 
سیروانی نوێش یەكێكە لەو یانانەی كە بەردەوام 
هەوڵی پێگەیاندنی یاریزانانی داوە و لە دروستكردنی 
یاریزانانی كوڕ و كچ پێشەنگ بوو. رێناز سەعید 
لەدایكبووی ساڵی 1996ی شاری سلێمانی و قوتابی 
كۆلێژی پەروەردەی وەرزشییە و یەكێكە لە یاریزانە 
بەتواناكانی یانەی سیروانی نوێ كە ماوەیەكە لە 
یارییەكانی گۆڕەپان و مەیدان بەشدارە و خاوەنی 
چەندین ئەنجامی باشە، ئێمەش لە نزیكەوە ئەم 
دیدارەمان لەگەڵ كرد و ئەوەیش بەمجۆرە وەڵامی 
پرسیارەكانی گۆڤاری گوڵانی دایەوە.

دیمانە: كارزان كانەبی

*لــە جیهانــی وەرزشــیی بۆچــی رووت لــە یــاری گۆڕەپــان 
و مەیــدان كــرد؟

- ســەرەتا لــە فیســتیڤاڵی ســاڵانەی گۆڕەپــان و مەیدانــی 
قوتابخانــەكان خولیــای ئــەو یارییــە بــووم، دواتریــش حــەزو 
توانــای خــۆم بــۆ ئــەم یارییــە وەكــو یارییــە تاكــەكان زیاتــر بــوو، 

بۆیــە ئــەو یارییــەم هەڵبــژارد.
شــارەكانی  لــە  مەیــدان  و  گۆڕەپــان  یاریــی  ئاســتی   *

دەبینــی؟ چــۆن  كوردســتان 
-بــە بــەراورد لەگــەڵ ســاڵانی پێشــوو باشــترە، بــەڵام هێشــتا 
كەموكــوڕی زۆری هەیــە، وەكــو یاریــگای تایبــەت و نەبوونــی 
و  گۆڕەپــان  یەكێتــی  ســاڵانەی  تۆكمــەی  پرۆگرامێكــی 
مەیــدان بــۆ پاڵەوانیەتییــەكان و نەبوونــی پاڵپشــتی مــاددی كــە 
یاریزانــان دووردەخاتــەوە لــە كاری دووەم، هەروەها كەشــوهەوای 
كوردســتان و نەبوونــی هۆڵــی داخــراو و كەمیــی كادیــری 

پســپۆڕ و چــالاك و زۆر كێشــەی تریــش هــەن.
*ئــەی ئــەم یارییــە لــە شــاری ســلێمانی لــە چ ئاســتێكدا 
دەبینــی كــە ســلێمانی هەمــوو كات خــاوەن یاریزانانــی بەتوانــا 

بــووە؟
ــان و مەیدانــی عێراقــی  ــە پایتەختــی گۆڕەپ - ســلێمانی ب
یانــەی  دوو  بوونــی  بــۆ  دەگەرێتــەوە  ئەمــەش  ناودەبرێــت، 
بەهێــزی وەكــو )پێشــمەرگەی ســلێمانی و ســیروانی نــوێ( لــەم 
شــارە و بوونــی چەندیــن پاڵــەوان كــە لــە هەڵبــژاردەی عێراقیــن.
*پێــت باشــە بــۆ بەرەوپێــش بردنــی ئــەم یارییــە لە كوردســتان 

دەبێــت چــی بكرێت؟
و  دارایــی  رووی  لــە  یاریزانــان  ژیانــی  باشــتركردنی   -
بــاش  یاریــگای  بوونــی  پێوســت و  دابینكردنــی كەلوپەلــی 
ئەمانــە هەمــووی  پاڵەوانیەتــی،  كردنــەوەی  بەردەوامیــی  و 
هــۆكار دەبــن بــۆ باشــتربوونی ئاســتی ئــەم یارییــە لــە تــەواوی 

كوردســتان. شــارەكانی 
* وەكــو یاریزانێــك لــە ئەنجامەكانــی خــۆت تــا چەنــد 

راكردنەكانــت؟ لــە  بەتایبەتــی  رازیــت، 
- لــە ســەرجەم پاڵەوانیەتییەكانــی عێــراق و كوردســتان و لــە 
ــردووەو  ــداریم ك ــۆ و دەرەوەش بەش ــی ناوخ ــەی راكردنەكان زۆرب
ئەنجامەكانیشــم هەمــووی پلــەی یەكــەم و دووەمــە و یاریزانــی 

هەڵبــژاردەی عێراقیشــم.
* بۆ داهاتووت بەرنامەت چییە؟

ئــەوەی  بــۆ  مەشــقدام  و  ئامــادەكاری  لــە  بەردەوامــم   -
ــی هەڵبــژاردەی عێراقــی  ــە ســەرجەم پاڵەوانیەتییەكان ــم ل بتوان
بەشــداری بكــەم و بەردەوامیــش خــۆم ئامــادە دەكــەم بــۆ ئــەوەی 
ــی. ــی عەرەب ــۆ پاڵەوانیەت ــت ب ــدا بێ ــم تێ ــن ئامادەكاری زۆرتری

* خێزانەكەت تا چەند هاوكاریت دەكەن؟
پاڵپشــتی  هــاوكارو  بــەڵام  نییــن،  وەرزشــكار  ئــەوان   -

منــن. بەردەوامــی 
* هیواو ئاواتت وەكو كچە وەرزشكارێك چییە؟

- تــا زیاتــر پێــش بكەویــت، ئــاەرزووت زیاتــر دەبێــت، منیــش 
ئاواتــم ئەوەیــە بەشــداری لــە پاڵەوانیەتییــە گــەورەكان بكــەم.

*یانەی سیروانی نوێ هاوكاریتان دەكەن ؟
- یانەكەمــان ئەوپــەڕی هاوكاریمــان دەكــەن، بەڵام هێشــتاش 

بــێ كێشــە نیــن.
* بە چ یاریزانێك سەرسامی؟

- یاریزانی جامایكی شیلی ئان ئەوە نموونەیە بۆ من.
*جگــە لــە یــاری گۆڕەپــان و مەیــدان چ یارییەكــی دیكــە 

ئەنجــام دەدەی؟
- تەنیا كاتی خۆم بۆ ئەم یارییە تەرخان كردووە.

*ئەگەر شتێكت ماوە لە كۆتاییدا؟
-زۆر ســوپاس بــۆ گۆڤــاری گــوڵان بــۆ ئــەو بەردەوامییــەی 
كــە خزمــەت بــە تــەواوی وەرزشــكارانی شــارەكانی كوردســتان 
دەكــەن بەبــێ جیــاوازی و هیــوای بەردەوامیتــان بــۆ دەخــوازم، 
ســوپاس بــۆ راهێنەرەكەشــم دكتــۆر ســیروان حامــد كــە بــەردەوام 

هاوكارمانــە.

پێكان بەرۆكی یاریزانانی 
یۆڤانتۆس بەرنادات

سوارێز 
مێژووی بەخۆی تۆماركرد

كاتی گەڕانەوەی كۆتینهۆ دیاریكرا
رۆژنامەی مۆندۆ دیپۆرتیڤۆی ئیسپانی كاتی بەشداریكردنی فیلیپ كۆتینهۆی بەرازیلی لە یارییەكانی یانەی 

بەرشلۆنە ئاشكرا دەكات.
ماسولكەكانیدا  لە  مانگ  هەشتی  رۆژی  كە  پێكانەی،  لەو  چاكبونەوەدایە  قۆناغی  لە  بەرازیلییەكە  ئەستێرە 

دووچاری بوو، بەو هۆیەشەوە راگەیاندرا بۆ ماوەی 20 رۆژ لە یاریگاكان دووردەكەوتەوە.
مۆندۆ دیپۆرتیڤۆ بڵاویكردووە كۆتینهۆی تەمەن 25 ساڵ لەسەر چیمەنی دەستكرد بە ئەنجامدانی راهێنانەكان 
كردووە و ئەگەر زۆرە رۆژی 28ی مانگ و بۆ یاریی یانەكەی بەرانبەر یانەی دیپۆرتیڤۆ ئەلاڤێس ئامادەبێت و 

بەشداری ئەو یارییە بكات.
بەپێی هەمان سەرچاوە ئەگەر كۆتینهۆ بەرانبەر ئەلاڤێس یاری نەكات ئەوا بۆ یاری دێربی كەتەلۆنیا و بەرانبەر 

یانەكەی پێشووی یانەی ئیسپانیۆڵ ئامادە دەبێت و یارییەكەش رۆژی چواری مانگی داهاتوو بەڕێوەدەچێت.
یانەی بەرشلۆنە لە رۆژی دووشەممە دەستی بەراهێنانەكانی كردووە و ئامادەكاری بۆ ئەو یارییە دەكات، كە بڕیارە 

بەرانبەر یانەی ئیسپانیۆل لە قۆناغی چارەكی كۆتایی جامی شای ئیسپانیا ئەنجامی بدات.

نەفرەتی پێكانی یاریزانان بەرۆكی یانەی یۆڤانتۆسی ئیتاڵی 
گرتووەو بەو هۆكارە چەند یاریزانێكی لە دەست داوە.

یانەی یۆڤانتۆس بڵاویكردووە هەردوو یاریزان پاوڵۆ دیبالا و 
تا  بۆ ماوەی 30  پێكان  بەهۆی  كلاودیۆ ماركیزیۆ 

40 رۆژ لە یاریگاكان دوور دەكەونەوە.
كاتێكدایە  لە  یاریزانە  دوو  ئەو  پێكانی 
كوادرادۆ  خوان  و  بوفۆن  جیانلویجی  لە  هەریەكە 
یاریگاكان  لە  هەیە  پێكانیان  شێوە  بەهەمان 

دووركەوتونەتەوە.
بە  دەستی  زستانە  پشووی  دوای  یۆڤانتۆس 
راهێنانەكان كردووە و لە بەیانێكیشدا پێكان 
و ماوەی دووركەوتنەوەی یاریزانەكانی 

ئاشكرا كرد.
دیبالا  لە  هەریەكە 
لە  ماركیزیۆ  و 
ا  ند نیا كا لكە و سو ما
پێكانیان هەیە و بەپێی یەكەم پشكنین 
لە  رۆژ   40 تا   30 ماوەی  دەركەوتووە 

یاریگاكان دووردەكەونەوە.
هەریەكە لە بوفۆن و كوادرادۆ لە قۆناغی 
ئێستادا  لە  و  پێكانەكان  لە  چاكبوونەوەدان 

بەتەنیا راهێنانەكان ئەنجام دەدەن.

لویس سوارێزی ئۆرۆگوای و هێرشبەری یانەی بەرشلۆنەی 
گەورانەی  ئەستێرە  ئەو  ریزی  چووە  ناوی  کەتەلۆنی 

مێژووییەکی زێڕینیان نووسیەوە.
دوای ئەوەی لویس سوارێز دووجار تۆڕی گۆڵی یانەی ریاڵ 
سۆسیدادی هەژاند، ژمارەیەکی نوێی تۆمارکرد و یەکێکە 
لەو یاریزانانەی لە شەش یاری لەسەریەکدا و لە سێ کاتی 

جیاوازدا گۆڵ تۆماربکات.
ئەستێرەکانی  لەسەر  ئامارێکیدا  لە  ئیسپانی  مستەر شیپی 
تۆپی پێ ژمارەی ئەو گۆڵکارانەی ئاشکراکردووە و پێشتر 
لە وەرزی 2015-2016دا سوارێز هەمان ژمارەی پێوانەیی 

تۆمارکردبوو.
زارا،  برۆدن،  )لانگارا،  لە  هەریەکە  هاوشانی  سوارێز 
مێژوودا  لە  خۆی  ناوی  رۆناڵدۆ(  و  مێسی  بۆشکاش، 

تۆمارکردووە.
میوانداری  بووە  بەرشلۆنە  یانەی  رابردوو  هەفتەی 

یانەی ریاڵ سۆسیداد و ریمۆنتادایەکی گەورەی 
دووجار  بەدەستهێنا،  ئاینۆتا  یاریگای  لەسەر 
تۆڕی گۆڵەکەی تێرشتیگن هەژێندرا، بەڵام 
پاولینهۆ گۆڵی یەکەم و سوارێز گۆڵی دووەم 
و سێیەم و مێسی گۆڵی چوارەمی بۆ بەرشلۆنە 

تۆمارکرد.

هاندەرانی ریال مەدرید بێهیوا بوون
رۆژنامەی سپۆرتی نزیك لە یانەی بەرشلۆنە هاندەرانی 

یانەی ریاڵ مەدرید بێهیوا دەكات.
ئەستەمە  بڵاویكردووە  كەتەلۆنی  سپۆرتی  رۆژنامەی 
نێیمار  لەگەڵ  گرێبەست  بتوانێت  مەدرید  ریاڵ  یانەی 
سان  پاریس  یانەی  ئەستێرەی  و  بەرازیلی  سیلڤای  دا 

جێرمانی فەرەنسی مۆربكات.
سپۆرت بە سێ هۆكار پەیوەندیكردنی نێیماری بەیانەی 

ریاڵ مەدرید بەئەستەم زانیوە.
بەپێی هەواڵەكەی سپۆرت نرخی نێیمار زیاترە لە 300 

كاتێكدایە  لە  ئەوەش  یۆرۆ،  ملیۆن 
رابردوو  هاوینی  یاریزانە  ئەو 
یۆرۆ  ملیۆن   222 بەرامبەر 
بەرشلۆنەی بەرەو پاریس سان 

جێرمان بەجێهێشتووە.
ئەو  بڵاویكردووە  سپۆرت 
سێی  لەسەر  یەك  پارەیە  بڕە 
كە  مەدریدە  ریاڵ  بودجەی 

یۆرۆیە،  ملیۆن   897
نێیمار  گواستنەوەی  هەربۆیە 

بەو بڕە پارەیە سەقامگیری دۆخی 
دارایی مێرەنگی تێكدەدات.

توانایدا  لە  مەدرید  ریاڵ  بڵاویشیكردووە  سپۆرت 
نییە لە ڕووی داراییەوە نێیمار رازی بكات بەوپێیەی 

موچەی ساڵانەی 37 ملیۆن یۆرۆیە و لەگەڵ مافی 
فرۆشتنی وێنە و شایستە داراییە و گۆڕانكارییەكانی 

یۆرۆ  ملیۆن   100 بۆ  گرێبەستەكە  ناو 
بەرز دەبێتەوە.

رۆژنامە ئیسپانییەكە بڵاویشیكردووە 
گواستنەوەی  هەیە  ترسی  پیرێز 

ئەستێرەكان بۆ یانەكەی سەقامگیری 
تێكبدات،  دووردا  لەداهاتووی  تیمەكەی 

بەرشلۆنە  بەیانەی  نمونەشی  كاتدا  لەهەمان 
گرێبەست  ویستویەتی  كاتێك  هێناوەتەوە 
لەگەڵ ماركۆ ڤیراتی و تیاگۆ سیلڤا مۆر 
پاریسییەكە  یانە  دواجار  بەڵام  بكات، 

زەبری توندی لێداون.

تیپی تۆپی پێی یانەی پێشمەرگەی 
سلێمانی ئەمساڵ بە گوڕو تینێكی بەهێزەوە 
یانە  خولی  كێبڕكێیەكانی  نێو  بچێتە  دەیەوێت 
ئامانجی  تاكە  كوردستان،  یەكەكانی  پلە 
دەستەی راهێنەران و یاریزانان و كارگێڕیی تیپەكەش 
چەند  كە  كوردستان  نایابی  خولی  بۆ  یانەكەیە  گەڕانەوەی 
هەموو  ئێستاش  دەبینن،  خولەكەوە  بە  خەون  ساڵێكە 
باشترین  بە  بتوانن  كە  ئەوەن  لەسەر  یانەكە  چاوەكانی 
بۆ  هەنگاو  و  ببنەوە  دیکه‌  تیپەكانی  رووبەڕووی  شێوە 

ئامادەكارییەكانی  لەبارەی  بنێن،  كوردستان  گەورەكەی  خولە 
تیپەكەش ئەرسەلان جەلال راهێنەری تیپی تۆپی پێی یانەی 
پێشمەرگەی سلێمانی بۆ گۆڤاری گوڵان گوتی: »ئەمساڵ 
خولی پلە یەكەكانی كوردستان بە دوو كۆمەڵەیە، بۆیە یارییەكان 
هەمووی گرنگیی خۆیان هەیە بۆ یانەكانی بەشداربوو، ئێمەش وەكو 
پێشمەرگەی سلێمانی دەمانەوێ تیپێكی باش پێك بهێنین، كارەكانیشمان 
نییە،  ئەوتۆمان  گرفتێكی  هیچ  ئامادەكارییەوە  رووی  لە  و  كردووە  تەواو 

ئەمساڵ دەمانەوێ هیواكەمان بەدی بهێنین كەچەند ساڵێكە لە چاوەڕوانی 
ئەوەین بگەینەوە خولی نایابی كوردستان، ئەمساڵیش هەموو هەوڵێك دەدەین 

گرفتی  لەبارەی  كوردستان.«  گەورەكەی  خولە  بگەینەوە  ئەوەی  بۆ 
داراییش گوتی: »سەرجەم تیپەكان گرفتی داراییان هەیە، ئێمەش 

بەدەر نین لەم گرفتە و ئێستاش گرفتی داراییمان هەیە، بەڵام 
بتوانین  یانەكە هەوڵی خۆیان داوە بۆ ئەوەی  ئیدارەی 

بین.« گوتیشی:  ئامادە  باشتر  بە شێوەیەكی 
چەندین  و  كردووە  گۆڕانكاریمان   «

بۆ  هێناوە  خۆشمان  یاریزانی 
ئەوەی تیپەكە بەهێزتر 

بكەین.«

پێشمەرگەی سلێمانی ئامادەیە

هەرچەندە وەرزی رابردوو 
لە  بوو  یەكێك  بایز  كۆسرەت 
شاری  شورتەی  یانەی  ئەستێرەكانی 

و  هەولێر  یانەی  گەڕانەوەی  بەڵام  بەغدا، 
عێراقی  یانەكانی  نایابی  خولی  بۆ  ئامادەكارییەكانیان 
ئەوەی  بۆ  بەخشی  كوردەكان  یاریزانە  بە  تری  هیوایەكی 

جارێكی تر بگەڕێنەوە خولە گەورەكە، ئه‌وه‌ش له‌ کاتێکدا بوو که‌ 
دوورخستنەوەی یانەی هەولێر لە خولی عێراقی یاریزانانی هەولێری 

ئەستێرەكانی  لە  یەكێك  خولەكە،  لە  یاریكردن  لە  كرد  ئومێد  بێ 
یانەكەش كۆسرەت بایزە كە تاكو ئێستا هەر لە یانەی هەولێر ماوە، 
بەڵام رەنگە لە قۆناخی دووەمی خولی عێراقی لەگەڵ یانەیەك 
رێك بكەوێ، لەبارەی چوونی بۆ یانەیەكی تری خولی عێراقیش 
لە  ئامانجم  »من  گوتی:  گوڵان  گۆڤاری  بۆ  بایز  كۆسرەت 

هاتنەوە بۆ شاری هەولێر یاریكردن بوو بۆ یانەی هەولێر 

كۆسرەت بایز خۆی یەكلایی نەكردۆتەوە

قادر  شێنێ 
تۆپی  یاریزانی  كچە 
ئافرەتانی  یانەی  فوتساڵی 

و  سلێمانییه‌  شاری  دانیشتووی  هەولێر 
دەكات،  یاری  هەولێر  ئافرەتانی  یانەی  بۆ  وەرزێكە  چەند  ماوەی 
بە قسەی خۆی لەسەر پۆستێكی كە لە تۆڕی كۆمەڵایەتی فه‌یسبووك 
بڵاوی كردۆتەوە، لەلایەن تیپەكەیه‌وه‌ سڕكراوەو یەكێتی تۆپی پێی كوردستانیش 
سڕكردنەكەی پەسەند كردووە، لەبارەی سڕكردنیشی شێنێ قادر بۆ گۆڤاری گوڵان 
گوتی: »من لە دوای رووداوەكانی 16ی ئۆكتۆبەری كەركووك دڵم گەرم ببوو، وەكو 
هەموو خەڵكێك پۆستێكی سیاسیم داناوه‌ و باسی گەندەڵی و باسی حزبەكانم كردووە، 
بەڵام دوای ماوەیەك كە یاریزانی یانەی ئافرەتانی هەولێر بووم، بەبێ هەبوونی هیچ 
گرفتێك من سڕكراوم بەبێ ئەوەی هیچ رەوشتێكی خراپم هەبووبێ، هەرچەندە قسەم 
لەگەڵ راهێنەریش كردبوو كە پێی راگەیاندبووم چاك دەبێ، بەڵام چاك نەبووك بۆیە 
ئێستاش داواكارم پێداچوونەوە بەم بڕیارە بكرێت، بۆ ئەوەی مافم نەخورێـت وەكو یاریزانێ. 
گوتیشی: »من گرێبەستیشم بۆ هاتبوو لە یانەكانی تر، بەڵام هەر لە یانەی ئافرەتانی 

هەولێر بووم، یانەكەم بە هیچ نەگۆڕیوه‌تەوە ئێستاش داواكارم كە مافمم بۆ بگەڕێننەوە و 
پێداچوونەوە بە بڕیاری سڕكردنم بكرێت.« لەلایەن خۆیەوە مەزن محەمەد راهێنەری تیپی 

فوتساڵی یانەی ئافرەتانی هەولێر گوتی: »وەكو راهێنەر و بە هەوڵ و هیممەتی كارگێڕی 
تیپەكەمان لە ئێستادا لە هەوڵی چارەسەركردنی كێشەكه‌داین، وەكو راهێنەرییش دوور و نزیك 

گرفتم لەگەڵ ئەم یاریزانە نەبووە.«

عێراقی،  خولی  لە 
دوورخستنەوەی  بە  بەڵام 
یانەی هەولێر غەدرو و زوڵێمكی 
لە  غەدریان  و  كرد  یانەكە  لە  زۆریان 
هاندەرانی ئەو شارەو ئیدارەی یانەكەش كرد كە 
ئەو هەموو مەسرووفاتەیان كرد، ئێستا دەبێ جارێكی 
دیکه‌ لەگەڵ یانەكانی خولی پلە یەك یاری بكەین كە 
ناویان وەكو یانەی هەولێر نییە، بەڵام من تاكو ئێستا 
ئەگەر  ئەوەم  چاوەڕوانی  و  بەردەوامم  هەولێر  لەگەڵ 
بۆ  بگونجێت  من  لەگەڵ  و  هەبێت  باش  یانەیەكی 
خولی عێراقی رەنگە بچمە ئەو یانەیە و یاری بكەم، 
گرێبەستیشم هەبوو بەر لە گەڕانەوە بۆ یانەی هەولێر، 

لە  رەنگە  رەتم كردەوە،  یانەی هەولێر  لەبەر  بەڵام 
لە  یەكێك  لەگەڵ  زستانە  گواستنەوەی 

یانەكان رێك بكەوم.

كۆسرەت بایز خۆی یەكلایی نەكردۆتەوە

